
1. ДЕБАТНА ПРОГРАМА 
 

Во престојната 2023/24 година, дебатната програма продолжува со својот богат курикулум 
составен од содржини за компетитивна дебата и медиумска писменост. Изминатата година 
покажа дека програмата успешно се надогради и усогласи со новите теми кои се од огромна 
корист за средношколците кои ги посетуваат клубовите. Дебатните клубови ќе продолжат 
да ја продлабочуваат блискоста помеѓу медиумската писменост и аргументирањето, 
бидејќи за да може да се создаде стабилен и успешен случај на одредена теза, потребни се 
огромен број информации. Младите несомнено се информираат и го добиваат своето 
знаење преку интернетот и социјалните мрежи, за што им е потребно да можат критички 
да пристапуваат кон новинарските статии и да распознаваат која вест е вистинита.  
 
Дополнително, во наредните месеци програмата преку своите искусни тренери и дебатери 
ќе се ангажира да ги пренесе позитивните искуства на голем број средношколци низ 
државата со регрутација, за да се зголеми видливоста на програмата, да се активираат 
поголем број млади да учествуваат и да се разгори компетитивноста на националните 
турнири. Со зголемување на бројот на млади дебатери, идејата е да се зголеми и бројот на 
локални турнири, учеството на меѓународни турнири и дебатни курсеви и тренинзи, обуки 
за медиумска писменост, како и меѓусебна соработка помеѓу клубовите и центрите во 
различните градови. Во минатата година дебатната програма отвори 21 клуб на 
територијата на целата држава, а несомнено, целта е тој број да се зголеми во престојниот 
период.  
 
1.Национално дебатно првенство за почетници 2023 
 
По започнувањето на работата и активностите на дебатните клубови во октомври, во 
декември следува првиот национален турнир кој е наменет само за дебатерите почетници. 
Тоа значи дека може да учествуваат само оние средношколци кои започнале да ги 
посетуваат клубовите во текот на истата учебна година. По првичното запознавање со 
структурирано аргументирање, анализа на теза и улога на говорници во форматот World 
Schools, ова е одличен начин дебатерите да ги практикуваат стекнатите знаења и да работат 
на своето критичко размислување. Првенството ќе се реализира со поддршка од проектот 
спроведуван во рамки со партнерството со УНХЦР. Идејата на првенството на почетници е 
да се дебатира на тези поврзани со бегалци, баратели на азил и лица без државјанство а во 
насока на зголемување на информациите поврзани со овие категории на лица кај младите 
членови на МОФ и дополнително да се влиаје кон подобрување на наративот поврзан со 
бегалците, барателите на азил и лицата без државјанство. 
 
2.Национално дебатно првенство 2024 
 
Традиционално, Националното дебатно првенство ќе се одржи во мај откако дебатните 
клубови ќе ги поминат сите содржини од компетитивна дебата и медиумска писменост. По 



 

успехот на турнирот во 2023 година, наредното првенство повторно ќе биде организирано 
во рамки на проектот за медиумска писменост. Тоа значи дека главната тема која ќе се 
обработува во тезите за дебатирање ќе биде повторно во доменот на медиумска 
писменост, користење на социјални мрежи и лажни вести. Можност да учествуваат на овој 
турнир имаат сите средношколци, без разлика колку искуство имаат со компетитивна 
дебата, односно без разлика дали посетуваат некој од почетните или напредните клубови. 
 
3.Тренинг за тренери за компетитивна дебата и медиумска писменост 
 
Пред почетокот на средбите на дебатните клубови, сите кои ќе аплицираат да бидат 
тренери во дебатната програма, ќе биде задолжително да поминат тридневен Тренинг за 
тренери. Тренингот покрива содржини и од областа на дебата и медиумска писменост. 
Тренингот исто така се организира во рамки на проектот за медиумска писменост. Ова е 
место на кое се собираат сите потенцијални тренери и имаат можност да разменуваат 
мислења, искуства, како и подобро да се запознаат за понатамошна соработка. 
 
4.Студентска / Универзитетска дебата 
 
Заедно со почетокот на средношколските дебатни клубови, постои огромна потреба да се 
отвори и студентски клуб за дебата при Универзитетот „Св. Кирил и Методиј“. Голем дел од 
дебатерите откако завршуваат со своето средно образование имаат желба да продолжат со 
компетитивна дебата и да учествуваат на интернационални турнири, што би било 
овозможено преку овој клуб. Дополнително, клубот ќе биде отворен за сите студенти, не 
само за оние кои имаат претходно искуство со дебата. Со ова, програмата ќе ја прошири 
својата видливост и работа со студентите и ќе може да се натпреварува на меѓународни 
турнири по британска парламентарна дебата како и останатите држави. МОФ во моментов 
има искусни тренери кои можат да држат средби за BP - Brifsh Parliamentary дебата, да 
подготвуваат студенти за интернационални турнири, со што ќе се работи на критичкото 
размислување и аргументираното изразување на многу поголем број млади. 
 
5.Зголемување на бројот на напредни клубови 
 
Со оглед на зголемувањето на бројот на клубови на целата територија на државата и 
зголемување на бројот на активни членови во програмата, се отвара и потребата за 
започнување на повеќе напредни клубови. Во моментов, МОФ има само еден активен 
напреден дебатен клуб и тоа во Скопје, меѓутоа идејата е во престојната учебна година да 
се отворат барем уште неколку клубови кои ќе им овозможат на активните членови од 
останатите градови да продолжат да ги надоградуваат своите вештини.  
 
Во курикулумот, содржините за медиумска писменост остануваат непроменети, додека 
разликата е само во делот за дебата, бидејќи во напредниот клуб се изучува нов формат. 
Дебатниот клуб со текот на годините има обучено голем број квалитетни тренери за 
дебатните клубови кои можат да продолжат успешно да ги водат новоотворените напредни 
клубови. 



 

6.Учество на меѓународни турнири  
 
Оваа цел освен што би се остварувала преку повторното активирање на студентскиот 
дебатен клум при УКИМ, би продолжила да се исполнува и преку средношколските 
клубови. Во текот на оваа учебна година, МОФ испрати свои претставници на 3 
интернационални турнири и тоа: Prague Debate Spring, Ljutomer Internafonal Tournament и 
Križanićeve Open. Освен наведените, на кои МОФ повторно ќе учествува во текот на наредната 
година, идејата е да се учествува и на WHO - Winter Holidays Open како и WSDC 2024 односно 
Светското дебатно првенство 2024 кое ќе се одржи во Белград.  
Победниците на Националното дебатно првенство за почетници во декември, како и на 
Националното дебатно првенство во мај ќе бидат наградени со учество на некој од 
наведените турнири заедно со нивните тренери, а тимот кој ќе го претставува МОФ на 
Светското првенство ќе се избере уште на почетокот на учебната година и ќе работи 
континуирано.  
 
7.Зголемување на соработката со други национални дебатни друштва  
 
Дебатната програма преку учество на меѓународни дебатни тренинзи и за дебатери и за 
тренери, започна да остварува блиски контакти со повеќе дебатни друштва од регионот 
како што се ZA IN PROTI zavod za kulturo dialoga од Словенија, ARDOR од Романија, Hrvatsko 
Debatno Drustvo од Хрватска, Open Communicafon од Србија. Преку учеството на 
интернационални настани кои ги организира IDEA - Internafonal Debate Educafon 
Associafon, дебатери и дебатни тренери од МОФ ја имаат шансата да се спријателат и 
остварат контакт со тимови и искусни предавачи од други држави. Оваа соработка до сега 
има доведено до одржување на неколку виртуелни дебати против тимови од други 
балкански држави, но идејата е соработката да премине на повисоко ниво. Ова значи дека 
освен дебатите кои може да се организираат онлајн, може да се работи на организирање 
на заеднички настани, од кои придобивката би била поголема видливост на МОФ и 
дебатната програма. 
 
Ова дополнително значи дека во текот на следната година, претставници на МОФ повторно 
ќе ја претставуваат организацијата на младинските форуми и тренинзи кои ги организира 
IDEA. 
 
8.Организација на локални турнири 
 
Идејата на оваа активност е да се поттикне поголема активност од страна на локалните 
центри на МОФ. На овој начин, тренерите ќе имаат поголем и поефективен увид во 
достигнатите знаења на нивните дебатери, преку што ќе се олесни и изборот за дебатери 
на национални турнири доколку има потреба. Освен тоа, мотивацијата на дебатерите од 
градовите надвор од Скопје ќе се држи на високо ниво, а МОФ ќе се обиде тоа да го 
овозможи преку финансиска и логистичка поддршка на локалните центри и координатори. 
 
 



 

9.МТТ - Турнир на мешани тимови 
 
До пред неколку години, дебатната програма со цел поголемо зближување на дебатните 
тренери и дебатерите од различни генерации како и пренесување на искуство помеѓу 
истите, на крајот на секоја учебна година организираше турнир на мешани тимови каде што 
во секој тим учествуваше еден искусен дебатен тренер, асистент на клуб/член на напреден 
клуб и почетник во дебатен клуб. Со оглед на тоа дека овој турнир не се случува веќе 
неколку години, дебатната програма има за цел повторно да го оживее истиот и да ги 
зближи најактивните членови на програмата преку еден помалку формален начин на 
дебатирање. Овој турнир најчесто се случува во просториите на МОФ, како што е планирано 
да се одвива и на крајот на следната година. 
 
10.Отворени предавања 
 
Заедно со подготовката за (интер)национални турнири, значајно е за младите да посетуваат 
предавања во областа на економија, политика, филозофија со цел да можат поефективно 
да припремаат импромту тези и да поставуваат рамки во дебатите. Овие предавања ќе 
бидат отворени за сите програми, а ќе ги одржуваат алумни на дебатната програма кои 
сеуште активно сакаат да придонесуваат во истата и имаат знаење во некоја од овие 
области. 
  



 

2. УЧИМЕ ПРАВО ПРОГРАМА 
 

За програмата 

 
Учиме право програмата е насочена кон едукација на средношколците и младите за 
човековите, граѓанските и политичките слободи и права, демократијата и концептот на 
владеење на правото, граѓанското и кривичното право, како и Европската Унија и процесот 
на евроинтеграција на Република Македонија.  
Основни постулати на програмата се принципи на неформалното образование и 
интерактивните методи на работа и интерактивните предавања кои се разликуваат од 
традиционалниот начин на предавање во училниците.  
Основна идеја Учиме право е дека демократските вредности не се наследни, туку 
секојдневно се учат и само преку негување на овие вредности и нивно секојдневно 
практикување може да се очекува постоење на млади свесни за своите загарантирани 
слободи и права и активна во процесот на развој на демократското општество, остварување 
на принципот на владеење на правото и јакнење на правната држава. Исто така, 
познавањето на правото од младите, придонесува во осамостојување на младите во 
правните процеси во кои можат да се најдат, како и градење на капацитети за младинско 
застапување. 
 
Предлог - програмата е насочена кон продолжување на добрите практики спроведувани до 
сега, како и проширување на хоризонтите со цел унапредување на програмата, нејзината 
видливост и конкурентност. Програмата е структурирана во четири сегменти:  
 

1. Одржливост на програмата; 
2. Проширување на активностите и курикулумот; 
3. Видливост и 
4. Внатрешна и надворешна поврзаност. 

 

Одржливост на програмата 

 
Одржливоста на програмата е еден од нашите главни приоритети, за кој се потребен 
специјален фокус. Одржливоста опфаќа неколку аспекти: 
 

1. Финансиска одржливост и намалување на финансиската ранливост: Целта е да се 
осигура квалитетно функционирање и подобрување на условите за предавачите и 
асистентите кои ги водат предавањата. Истовремено, се преземаат мерки за 
намалување на финансиската ранливост и потребата од постојан извор на 
финансирање. 



 

 
2. Развој на константни извори на програмски тим: Имплементирањето на проекти кои 

се во склад со општествените текови и интересите, истовремено соодветни со 
вредностите и активностите на програмата Учиме право, помага во создавање на 
стабилна основа за функционирање на програмскиот тим. 
 

3. Зголемување на влијанието преку понуда на квалитетни активности и содржини: 
Активности насочени кон креирање на релевантни и квалитетни содржини кои ќе го 
зголемат влијанието на програмата. Програмата ќе стреми кон следење на повиците 
за финансирање во областите на човековите права, младинското учество и 
застапувањето, што се фундаментални за темите на Учиме право. Дополнително, 
програмата ќе цели и кон пристапување до организации и фондации, со можности 
за соработка на одредени тематски области, кои повторно се поврзани со младински 
права и обврски. 

  
4. Мапирање на идеи за проекти: Како основа на организацијата, мапирањето на идеи 

за проекти меѓу предавачите и асистентите на клубовите е критично за квалитетно 
движење кон одржливост на програмата.  

 
Одржливоста на програмата вклучува и одржливост на човечките ресурси. Програмата се 
фокусира на создавање на потенцијал кај членовите кои можат да се приклучат на 
програмскиот тим на предавачи и асистенти, како и на квалитетно функционирање на 
постојниот состав на програмскиот тим на предавачи и асистенти. 
 

Проширување на активностите и курикулумот 

 
Курикулумот за предавањата е едно од основните помагала на телото на предавачи. Она 
што ќе биде фокус е правење на ревизија и земање на фидбек од предавачите од минатата 
учебна година, со цел филтрирање или ротирање на темите. Ова ќе послужи самиот 
курикулум да ги отсликува реалните потреби на клубовите. 
 
Понатаму, ќе се организира работна група на заинтересирани и искусни предавачи кои ќе 
работат на ревизија и изработка на второ издание на прирачникот за Учиме право. Работата 
на групата ќе се фокусира на ажурирање на податоци, додавање и исфрлање на теми, 
согласно ревидираниот курикулум. 
 
Поради веќе етаблирани клубови на Учиме право на Албански јазик, епилогот на работната 
група која ќе го ревидира прирачникот, ќе биде превод на новото издание на прирачникот. 
Поради поголема конкурентност на програмата, а и етаблирање на финален продукт на 
клубовите, ќе се работи на воспоставување на систем на млади застапници. На членовите 



 

кои ги завршуваат клубовите, ќе се наоѓаат можности и начини за практично применување 
на стекнатите знаења во рамки на програмата Учиме Право 

Видливост 

Еден од клучните аспекти за самиот развој на програмата Учиме право е видливоста, 
односно препознавањето. Како една од најстарите, најдолготрајни и најуспешни програми 
во рамки на Младинскиот образовен форум, од огромно значење е одржувањето на 
видливоста , но и дополнителното зајакнување и продолжување на препознатливиот печат 
на програмата Учиме право. 
Видливоста особено игра важна улога во одржување, но и раст на веќе големото членство, 
а особено е од голема важност кога станува збор за потенцијални партнерства, соработки и 
донатори. 
Една од главните алатки користени за постигнување висока видливост и препознатливост 
се социјалните мрежи. Во фокусот на социјалните мрежи е постојаното известување за сите 
активности, соработки, настани, предавања и посети кои се реализираат во рамки на 
програмата.  Социјалните мрежи, освен како важна промотивна и комуникациска алатка, 
имаат голем придонес во процесот на приближување на програмата со публиката, но и со 
потенцијални идни членови. 
Втора, но подеднакво важна алатка која придонесува за видливоста на програмата е 
реализирањето на промотивни настани, трибини и посети на локално ниво, кои освен тоа 
што играат значајна улога во проширување на знаењето на членовите на клубовите, имаат 
и голем придонес и во презентирање и промовирање на програмата и нејзината содржина 
на пошироката публика. Овој процес е особено значаен за проширување на членството во 
клубовите и будење на интерес кај нови членови. 

Внатрешна и надворешна поврзаност 

Внатрешната и надворешната соработка претставува уште еден важен сегмент од 
програмата Учиме право. Програмата Учиме право безрезервно се посветува на градење 
на тимскиот дух и соработка преку структурно инволвирање и инкорпорирање на сите 
засегнати страни во и вон програмата. Од учесниците, тренерите, координаторите, па се до 
надворешните соработници, кои најчесто се во улога на тренери и предавачи, се во активна 
комуникација и взаемна соработка за остварување на заедничките цели, односно за 
реализирање на квалитетен краен продукт како главен приоритет во програмата. Интерната 
и екстерната соработка се одржува со редовно одржување на состаноци и безрезервната 
поддршка и достапност на предавачите, координаторите и тренерите.  Програмата се 
насочува кон воспоставување на апсолутна поддршка, градење на мотивација и будење на 
креативноста и интересот кај сите учесници и предавачи. Дополнително се иницира и 
соработката меѓу клубовите на Учиме право од различни градови во државата. Со цел 
подобрување на внатрешната соработка, исто така ќе се одржи Тренинг за тренери, на кој 
предавачите ќе имаат можност да го потврдат нивното знаење, да стекнат ново искуство 
кое ќе ги подготви за програмата и да го подобрат своето знаење, кое подоцна ќе го 
пренесат на учесниците, тие ќе имаат можност подобро да се запознаат меѓусебно, кое 



 

несомнено придонесува до понатамошна идна соработка помеѓу клубовите и учесниците 
од различни градови. Програмата се насочува кон воспоставување на апсолутна поддршка 
и градење на мотивација кај сите учесници и предавачи. Како што е веќе напоменато, освен 
внатрешната, така и надвоершната соработка игра важна улога го програмата Учиме право. 
Во тој контекст се предвидени многубројни соработки и активности со други невладини 
организации и институции, кои би придонеле до усовршување на програмата.  Се 
предвидува продолжување на редновните посети на Владата, Генералштабот на 
Министерството за одбрана, Собранието, Народниот правобранител, општинските посети 
и посетите на кабинетите на градочалниците, воедно координативниот тим секогаш 
останува отворен за нови соработки и посети, како главен идникатор за успешна 
надворешна соработка. Како и до сега, се продолжува комуникацијата, соработката и 
редовните посети на Кабинетот на Претседателот на Република Северна Македонија. 
Воедно се работи на одржување на веќе воспоставената комуникација со Кривичниот суд 
во Скопје, Уставниот и Управниот суд, со цел продолжување на посетите од страна на 
членовите на клубовите од сите градови во државата. 
  



 

3. ПРОГРАМА ЗА ИСТРАЖУВАЊЕ, АНАЛИЗА И КРЕИРАЊЕ НА МЛАДИНСКИ И 
ОБРАЗОВНИ ПОЛИТИКИ 

 
Во текот на 2023/2024 година програмата за истражување, анализа и креирање на 
младински и образовни политики ќе работи на: 
 

1. Зајакнување на капацитетите на студентските претставници во универзитетското 
студентско собрание и факултетските студентски собранија  
Преку обуки и тренинзи, програмата ќе го поддржи развојот на вештините на 
студентските претставници за ефективно застапување на студентските интереси, 
комуникација со универзитетските власти и координирање на активностите на 
факултетскко ниво. 
 

2. Зајакнување на капацитетите на студентските правобранители  
Преку различни тренинзи и сесии програмата ќе работи кон подобрување и 
зајакнување на капацитетите на студентските правобранители а во насока на 
препознавање и реагирање на случаи на неправда и дискриминација, а со цел 
заштита на правата на студентите. 
 

3. Следење на имплементацијата на законот за Младинско учество и младински 
политики  
 
Програмата ќе продолжи со следење на имплементацијата на законот за младинско 
учество и младинско политики и редовно ќе ја информира јавноста, особено 
засегнатите одговорните институции за успехот при неговата имплементација и 
предлози за негово подобрување. 
 

4. Следење на имплементацијата на Националната стратегија за млади  
Прогaмата ќе започне со следење на имплементацијата на Националната стратегија 
за млади особено ако се земе предвид важноста на овој стратешки документ за 
младите во државата. 

 
 

5. Учество во работни групи кои ќе работат на креирање на политики за млади и 
образование  
 
Членовите на програмскиот тим ќе продолжат да учествуваат во работните групи кои 
имаат за цел да креираат предлог политики од областа на младите и образованието 
како што е Законот за младинскиот стандард и сл. 
 

 
6. Креирање на истражувања поврзани со проблемите на младите (квалитет на 

образование, корупција на образование, животен стандард) 
 



 

Програмата ќе продолжи со креирање на анализи и истражувања поврзани со 
проблемите на младите каде што преку тие истражувања ќе креира препораки и 
предлог-политики базирани на докази кои понатаму организацијата ќе ги употреби 
при застапување пред соодветните институции а во насока на подобрување на 
младинскиот стандард и образованието во државата. 

  



 

4. ПРОГРАМА ЗА МЛАДИНСКИ АКТИВИЗАМ 
 
 

АРТИВИЗАМ – КЛУБОВИ 

Како дел од активностите на програмата, во учебната 2023/2024 повторно ќе се имплементира 
клубот за младински активизам. 
 
Почнувајки од септември, клубот за младински активизам ќе се спроведува на 10 нови локации во 
државата – урбани и рурални, со фокус на инклузија и нудење еднакви можности. Согласно 
ревидираниот и обновениот курикулум, членовите во Клубот ќе имаат гостински предавања, ќе 
спроведуваат волонтерски и активистички акции и ќе бидат вклучени во процеси на застапување. 
Повеќе од 150 членови на клубовите ќе иницираат повеќе од 20 активистички акции.   
 
Курикулум за работа во текот на учебната 2023/24 година  
 

ТЕМА ЕДЕН: Активизам и волонтерство  
- Предавање 1: Слобода на изразување и значењето на активизмот во општеството 
- Предавање 2: Уметнички активизам + Работилница за изработка на активистички 
фанзини 
- Предавање 3: Граѓански активизам + Практична вежба за изработка на претставка 
- Предавање 4: Волонтерство + Подготовка на волонтерска акција 
Артивисти на терен 1: Волонтерска акција 
ТЕМА ДВА: Младинско учество и мобилизација на млади  
- Предавање 5: Младински организации, институции и политики за млади - Гостинско 
предавање од млад вработен во институција  
ТЕМА ТРИ: Застапување и делување  
- Предавање 6: Застапување и институционален активизам  
- Предавање 7: Етика и нејзина пракса во процесот на застапување 
- Предавање 8: Подготовка на Иницијатива за застапување во локална институција, 
приватна фирма и/или комора 
- Предавање 9: Подготовка на Иницијатива за застапување во локална институција, 
приватна фирма и/или комора 
Артивисти на терен 2: Претставување на иницијатива и застапување  
ТЕМА ЧЕТИРИ: Комуникации и кампањи  
- Предавање 10: Комуникации и кампањи + Практична вежба за планирање на онлајн 
кампања 
- Предавање 11: Работилница за дигитален дизајн - Креирање на онлајн кампања 
- Предавање 12: Работилница за дигитален дизајн - Креирање на онлајн кампања 
-Артивисти на терен 3: 1 неделна кампања  
ТЕМА ПЕТ: Медиумска и финансиска писменост  
- Предавање 13: Медиумска писменост 
- Предавање 14: Финансиска писменост 
- Предавање 15: Подготовка на јавна акција за општествена промена 
- Предавање 16: Подготовка на јавна акција за општествена промена  
 



 

Артивисти на терен 4: Изведба на еднодневна јавна акција за општествена 
промена 

 
КЛУБ ЗА МЛАДИ НОВИНАРИ 

Во учебната 2023/24 планирано е да се формираат 6 (шест) новинарски клубови во 
различни градови низ Северна Македонија се со цел обезбедување на теоретски и 
практични вештини на младите кои се заинтересирани за новинарство.  
Целната публика на клубовите се средношколци кои се стремат да учат за новинарството. 
Заинтересираните млади лица ќе имаат можност да се пријават на отворениот повик за 
учесници во новинарските клубови, кој ќе биде објавен на веб-страниците на МОФ и Радио 
МОФ и други релевантни платформи.  Искусни новинари од соодветните градови ќе ги 
водат клубовите и ќе ги учат членовите за професионалните новинарски стандарди, 
техниките за креирање на вести и подкасти, основите на мобилното новинарство и други 
практични вештини. Младински активизам заедно со тимот на новинари од Радио МОФ ќе 
изработат методологија за работа на новинарските клубови која ќе служи како прирачник 
за основни новинарски знаења. Методологијата ќе биде дизајнирана да обезбеди 
доследност во реализацијата на средбите на клубовите. 
 
МЕДИУМСКА ПОСЕТА 

Членовите на новинарските клубови од различни региони во државата ќе имаат можност 
да посетат три различни медиумски куќи: ТВ станица, агенција за весник/списание, веб-
портал и Радио МОФ. Тие ќе научат за важноста на новинарската работа и ќе добијат знаења 
за тоа како новинарите, известувачите и техничкиот персонал ги извршуваат своите 
секојдневни задачи и обврски и предизвиците со кои се соочуваат во текот на еден работен 
ден. Медиумската посета ќе заврши со кратка обука за медиумска писменост одржана во 
Радио МОФ од страна на новинарите и можност за снимање брз подкаст во студиото на 
Радио МОФ. 
 
 
ENGAGE – НАСТАН ЗА СОЦИЈАЛЕН АКТИВИЗАМ 2024 

Тринаесеттото издание на конференицијата за социјален активизам ENGAGE ќе обезбеди 
простор за спој помеѓу традиционалното и современото активистичко делување во светот. 
Покрај традиционалниот начин на изведба на говори на домашни и меѓународни 
активисти, тринаесеттото издание на настанот повторно ќе понуди интерактивни содржини 
кои имаат за цел да промовираат алтернативна култура и уметност. Во рамки на настанот, 
ќе се реализираат соодветни предавања, работилници и интерактивни перформанси.  
Дополнително, програмата на конференцијата ќе обезбеди и толкување на знаковен јазик. 
Покрај главната конференција ENGAGE, ќе се организира и ENGAGE Youth, односно 
конференција наменета за млади активисти од разни градови од државата.  
 
 
 



 

Cult+Alt+Repeat „Културно лето во МОФ“ 2024 

Програмата Младински активизам ќе продолжи да го организира фестивалот 
„Cult+Alt+Repeat“ во летниот период во 2024 година. Преку поддршка на алтернативната 
културна сцена – фестивалот ќе обезбеди промоција на кратки сетови од бендови и диџеи, 
изложби, театарски претстави и организација на други активности. Третото издание на 
Cult+Alt+Repeat ќе обезбеди канал за младинско дејствување и културно изразување. Преку 
Cult+Alt+Repeat, МОФ и Радио МОФ ќе продолжат да се стремат за подигнување на нивото 
на информираност на младите, за обезбедување простор за младинска и културно дружба 
и афирмирање на младинскиот активизам во целина. Процесот на креирање на „Културно 
лето во МОФ“ ќе биде посветен на промовирање на МОФ во целина.  
 
МЛАДИ ЗА ИНКЛУЗИЈА, ЕДНАКВОСТ И ДОВЕРБА 

До крајот на декември 2023 година, програмата ќе биде посветена и на имплементација на 
проектните активности и работниот план кој се спроведува во партнерство со Фондот за 
население на ОН – УНФПА. 
 
Медиумски производи – Видео Подкасти 
Во рамки на проектните активности предвидено е осмислување, снимање и обработка на 
5 медиумски производи кои ќе бидат креирани во соработка со тимот на Радио МОФ. Сите 
подкасти ќе бидат насочени кон едукација, подигнување на свесноста и обработка на теми 
поврзани со инклузија, еднаквост и доверба. 
 
Поддигнување на капацитетите на Локалните младински совети преку едно - дво дневни 
обуки на теми за меки вештини / во 5те Општини со ЛМС /  
Во текот на месец септември планирано е да се спроведат 5 обуки за меки вештини во 
рамки на локалните младински совети во општините: Битола, Велес, Охрид, Струга и 
Гостивар. Идејата на овие обуки е да се подигнат капацитетите на ЛМС.  
 
Обука за обучувачи - втор циклус  
Втора недела на Октомври ќе биде посветена на организација на втората обука за 
обучувачи која ќе биде насочена кон лица со попречености. Обуката ќе биде на национално 
ниво. Оваа обука ќе претставува одлична прилика за учење, вмрежување и решавање на 
конкретни проблеми. Целта е да се создаде тим тим кој подоцна ќе има можност да ги 
пренесе стекнатите знаења на локалните работилници.  
 
Локални еднодневни работилници за млади  
 
Планирано е да се спроведат 10 работилници во рамки на општините кои се таргертирани 
од страна на проектот. Идејата на овие работилници е да се дисеминира знаењето на 
обучувачите кои ја посетиле обуката во октомври.  
Концептите и начинот на реализација на еднодневните работилници ќе биде тековно 
решен.  



 

 
 

5. РАДИО МОФ 
 

Контекст во кој работеше Радио МОФ во периодот ноември 2022 - јули 2023  
 
Во периодот ноември 2022 - јули 2023 тимот на Радио МОФ продолжи со континуирано, 
навремено и објективно известување за проблемите, иницијативите, потребите и барањата 
на македонската младина. Квалитетно образование, младинско учество, граѓански 
активизам, маргинализирани заедници, човекови права, дискриминација, ангажирана 
уметност и екологија беа најчестите теми на кои се објавуваа новинарски содржини. 
Медиумот продолжи да продуцира авторски и мултимедијални содржини во обид да се 
придобие и задржи младата публика, па така се објавуваа и видео, аудио содржини, но и 
инфографици за визуелно да се претставуваат релевантни податоци. Авторски содржини се 
преведуваа и на албански јазик.  
 
Медиумот продолжи со поддршка на креативната заедница и алтернативната сцена. Преку 
рубруките #ИнстаПоезија и #НизТвојотОбјектив се промовираа домашни поети и 
фотографи, а продолжи и рубриката #РаскажиМи преку која секој петок се објавуваат 
кратки раскази и се промовира прозата на македонски јазик меѓу помладите генерации. 
Додека рубриката #ПетАлбумиЗаПоДома на публиката им даде можност да се нурнат во 
разни музички изданија, преку #Поларис се претставуваа најразлични осврти и погледи во 
светот на научната фантастика, фантазијата и хоророт, со цел да се привлече и публика што 
следи вакви жанрови, списанија и филмови.  
 
Присутноста на Радио МОФ на социјалните мрежи забележа напредок во наведениот 
период. Имено, медиумот достигна над 28.700 следбеници на Фејсбук и 12.800 на 
Инстаграм – една од најпопуларните мрежи која младите ја користат за комуникација и 
добивање информации. Токму поради таа причина, во овој период продолжи со 
продукцијата на „Инста(нт) вести“, емисија што претставува актуелни вести од различни 
области кои ги таргетираат младите. Дополнително, со цел да биде во контакт со потребите 
и трендовите на младата публика, Радио МОФ продолжи да го развива и својот ТикТок 
профил.  
 
Тимот на Радио МОФ работеше и на градење на капацитетите. Четвртата генерација 
членови на Клубот за млади новинари ја заврши неколкумесечната програма за 
новинарство, под менторство на новинарката Теодора Цветковска, при што беа објавени 
интервјуа, подкасти и теми изработени од младите ентузијасти. Притоа, тимот на Радио 
МОФ продолжи да соработува и менторира млади новинари и практиканти, кои дадоа свој 
придонес со содржини во медиумот. Отворениот пристап за млади практиканти што ќе 
дојдат и потоа ќе станат дел од тимот, останува како принцип.  
 
Радио МОФ ја продолжи соработката со „Порталб“, „Форум ЗФД“ и Институтот за 
комуникациски студии, а соработки се случија и со други организации во полето на 



 

човековите права, родовите прашања, медиумската писменост и културата. На 
меѓународно ниво, пак, Радио МОФ стана дел од Young Media Network, меѓународно 
здружение на младински медиуми и медиуми за млади. Young Media Network доби свој 
управен одбор, а приодов се работеше на негова официјална регистрација. Засега во 
здружението влегуваат медиуми од Србија, Црна Гора, Босна и Македонија, а целта е Young 
Media Network да расте и пошироко.  
 
ПРОМЕНИ И НОВИТЕТИ КОИ МЕДИУМОТ ЌЕ ГИ РЕАЛИЗИРА ВО ПЕРИОДОТ АВГУСТ 2023 - 
ОКТОМВРИ 2024  
 
Радио МОФ во следниот период ќе продолжи да продуцира нови, актуелни и 
претпознатливи високо квалитетни медиумски содржини од интерес на младите. Ќе ја 
засили продукцијата на видео содржини, како и на аналитични и мултимедијални стории 
со фокус на младите, човековите права, образованието, активизмот, екологијата, хуманото 
живеење, културата... Радио МОФ ќе остане и на курсот за ширење на медиумската 
писменост, со се’ поголемо доближување до публиката. Па така, Радио МОФ планира да 
снима видео-подкасти за критичко размислување, но и да организира нови Отворени 
медиумски денови, каде млади луѓе ќе дојдат да се запознаат со работата на медиумот и 
мисијата да се работи по Кодексот на новинарите. Истовремено, ова е можност да се 
комуницира со млади луѓе што ќе внесат идеи, предлози и критики за да медиумот 
дополнително се подобрува.  
Проширување на активностите се планирани и со вклучувањето во Youth Media Network, 
мрежата преку која веќе се изработија два регионални новинарски производи. Идејата е и 
понатаму да се реализираат заеднички теми релеватни за младите од Балканот, но и да се 
споделуваат искуства, знаења, информации и практики од медиумското известување, кои 
дополнително на медиумот ќе му дадат свеж пристап во работата, а и регионална 
видливост.  
На видливоста ќе се работи и преку подобрување на функционалноста на веб-сајтот, како и 
подобрување на опремата и дигиталните алатки за професионално и навремено 
информирање. Актуелните теми и содржините што ги третираат новинарите ќе бидат 
пренесени со Инста(нт) вести, со освежениот нов формат. Медиумот дополнително ќе се 
посвети и на проширување на тимот и мултијазичниот пристап кон публиката. Радио МОФ 
планира и мрежа на дописници од повеќе градови низ земјата.  
 
НАРАТИВЕН ОПИС НА КЛУЧНИТЕ АКТИВНОСТИ НА МЕДИУМОТ 
 
Во моментот на пишување на програмата, Радио МОФ го сочинуваат пет новинари, 
координатор на тимот, два техничари, како и координатор на програмата Младински 
активизам. Дополнително, медиумот повремено соработува и со преведувач на албански 
јазик, а со проширување на тимот со уште еден новинар, оваа обврска ќе влезе во доменот 
на редакциско работење. Исто така, тимот комуницира со водителите на емисиите, 
колумнистите, членовите и менторот на Новинарскиот клуб и практикантите. По потреба, 
тимот се координира со останатите членови на МОФ за активности од интерес на 
организацијата. 



 

Што се однесува до начинот на изведување на клучните активности, новинарите ги работат 
содржините кои се достапни на сајтот Radiomof.mk - вести, анализи, истражувања, 
интервјуа, ставови, извештаи од настани, рецензии, репортажи, видеа и подкасти. Исто 
така, новинарите менаџираат со социјалните мрежи и се задолжени за преведување и 
лекторирање текстови. Техничарите, пак, соработуваат и работат со водителите на 
емисиите и за одредени монтажи на производи, додека координаторот на подготвување 
извештаи и предлог-проектите и комуникација со надворешните соработници. Во интерес 
на медиумот е да продолжи реорганизирања на начинот на работа преку проекти. Односно, 
фокусот да биде на структурни и долгорочни вложувања во капацитетите, а не во квантитет 
на производи. Притоа, целта е новинарите да се концентрираат на новинарски производи, 
без бирократски задолженија. Радио МОФ ќе продолжи да работи и на подобрување на 
техничките капацитети, преку замена на старата и дотраена опрема со нова, но и набавка 
на опрема за креирање аудио-визуелни содржини кои ги следат современите трендови. 
Радиото ќе добие нов фокус, со цел да се зголеми квалитетот и опсегот на производите што 
ги тангираат младите, но и целата креативна заедница. Препознатливиот подкаст 
„Мегафон“ ќе биде во видео формат со вертикална основа. Идејата е да се допре до 
поширока публика, воедно серијалот да биде компатибилен со трендовите на социјалните 
мрежи. Се враќаaт и видеата/анимациите преку кои се прикажуваат и појаснуваат теми 
релевантни за младите и воопшто генералната јавност. Продукцијата на кратки 
информативни и едукативни видеа исто така ќе остане застапена, за да се даде простор и 
глас на ангажирани млади, активисти и креативци. Аудио емисиите кои веќе неколку сезони 
се подготвуваат од волонтерите во Радио МОФ ќе продолжат со емитување и во наредниот 
период, а со работа ќе започне и петтата генерација млади новинари преку членување во 
Новинарскиот клуб. Во план на организацијата е новинарски клубови да се случуваат низ 
повеќе градови низ земјата, па Радио МОФ би добил своевидна дописничка мрежа, 
производи од млади што ќе бидат менторирани од надворешни соработници - искусни 
новинари. Ова е во интерес не само на Радио МОФ, туку и на новинарската професија во 
земјата, бидејќи се’ помалку млади луѓе одлучуваат да се занимаваат со новинарство, па, 
вака ќе бидат поттикнувани да учат новинарство, пишуваат текстови, а нивниот труд да биде 
објавуван и валоризиран. Се’ на се’, предизвиците на младите, состојбите со 
маргинализираната заедница, кршењето на човековите права, слободата на говорот, 
хуманото живеење, еколошките прашања, активизмот, супкултурната сцена и ангажираната 
уметност остануваат да бидат фокус на медиумот. Онаму каде што е најпрепознатлив и 
најефективен, теми што се во интерес на јавноста и за младите луѓе. 
 
ОЧЕКУВАНИ РЕЗУЛТАТИ:  
• Во наредниот период Радио МОФ очекува да ја задржи позицијата на еден од најчитаните 
младински медиуми со повеќе од 2 милиони годишни посети на веб страната;  
• Зголемување на публиката која го следи Радио МОФ на социјалните мрежи;  
• Продуцирање кадар од активни млади кои ќе продолжат да се занимаваат со 
новинарството;  
• Радио МОФ да остане сојузник на младите кој ги претставува нивните интереси на 
пошироката јавност;  
• Промовирање активизам, младинско учество и култура;  



 

• Проширување на мултијазничниот пристап;  
• Уште поголемо подобрување на аудио и видео квалитетот на содржините;  
• Стабилност и одржливост во начинот на работа преку проекти  
  



 

6. Активност на УСАИД за млади кои активно создаваат можности 
 

Во претстојната 2023/2024 година, МОФ во рамки на Активноста на УСАИД за млади кои 
активно создаваат можности, ќе се фокусира на нудење неформално образование преку 
младински клубови, менторства, тренинзи и обуки на средношколци, студенти, младински 
лидери, невладини организации и иницијативи за млади. Иницирање и поддршка на 
младински активизам, волонтерство, општествено корисна работа и настани иницирани од 
младите исто така ќе биде во фокусот. 
 
Дополнително, во наредниот период ќе се официјализираат партнерствата со државни и 
образовни институции и невладини организации, преку потпишување Меморандуми за 
соработка и нивно вклучување и поддршка во изведбата на интервенции во рамки на 
активноста.Во претстојната година, Активноста на УСАИД за млади кои активно создаваат 
можности, ќе поддржи младински организации, групи и иницијативи  и преку Програма за 
грантови.  
 

1. Менторство и обуки за младински организации, иницијативи, групи 

Преку процесот на мапирање младински организации и организации за млади преку 
онлајн прашалник, МОФ и останатите партнери на активноста во текот на 2023/2024 ќе 
спроведат обуки и тренинзи во неколку области од функционирањето на една 
организација. Покрај тоа, МОФ ќе послужу како поврзувач за стапување во контакт на 
организацијата што го пополнила прашалникот со меѓународна организација или 
инцијатива наведена од нивна страна за менторство, вмрежување, партнерство или 
споделување на искуство.  
Менторската поддршка ќе се финализира со еднодневен настан на кој ќе се вмрежат 
организациите што учествувале на обуките и тренинзите.  
Десетина младински организации ќе ги развијат своите капацитети и ќе имаат можност да 
се вмрежат како и меѓусебно така и со меѓународни организации и иницијативи на нивно 
барање.  
 

2. Неформално образование преку младински клубови 

Како дел од Активноста, во учебната 2023/2024 ќе се имплементираат Клубот за младински 
активизам и Програмата за млади истражувачи и застапување.  
Оваа година, Клубот за младински активизам ќе се спроведува на 10 нови локации во 
државата – урбани и рурални, со фокус на инклузија и нудење еднакви можности. Согласно 
ревидираниот и обновениот курикулум, членовите во Клубот ќе имаат гостински 
предавања, ќе спроведуваат волонтерски и активистички акции и ќе бидат вклучени во 
процеси на застапување. Повеќе од 150 членови на клубовите ќе иницираат повеќе од 20 
активистички акции.   
Програмата за млади истражувачи и застапување ќе биде наменета за студенти кои се 
заинтересирани за градење на своите капацитети во сферата на академско пишување, 
развивање на компетенциите за презентација и застапување пред институции. За 



 

промоција на Програмата, ќе бидат потпишани 5 Меморандума за соработка со 
Универзитетите што функционираат во државата. Околу 20 млади истражувачи ќе имаат 
можност да ја следат програмата, а дел од нив ќе бидат поддржани да работат на свое 
истражување во текот на 2024 година.   
 

3. Креирање и поддршка на активни млади 

Во претстојната 2023/24 во рамки на Активноста, фокусот на МОФ и останатите партнери ќе 
биде креирање и поддршка на активни млади кои придонесуваат за нивните заедници. 
Сите интервенции ги обединува целта - покрај стекнувањето со образование и вештини, 
младите да се охрабрат и поддржат да бидат вклучени во процеси на застапување, 
активизам, волонтеризам, да иницираат и креираат настани и тие самите да понудат 
менторства во рамки на своите заедници. Покрај тоа, тимот на МОФ и самиот ќе се вклучува 
во акциите кои ќе бидат иницирани и спроведени од младите. Повеќе од 30 акции 
поддржани преку менторства и обуки, неформално образовани и грантови ќе бидат 
изведени во текот на 2023/2024 година.  

 
 

7. Партнерство со УНХЦР 
 
Организацијата ќе ја продолжи соработката со УНХЦР и заеднички ќе работи кон 
подобрување на наративот кај младите а во врска со бегалците, барателите на азил и лицата 
без државјанство. Во рамки на партнерството организацијата ќе го организира 
Националниот дебатен турнир за почетници а во тек е и креирањето на младинскиот 
театарски перформанс кој има за цел преку театарска претстава да влијае кон едукација на 
младите и уште поважно развивање на емпатија за лицата кои што се под мандатот на 
УНХЦР. МОФ ќе продолжи да работи со УНХЦР со младите новинари и студентите по 
новинарство во рамки на менторската програма каде што ќе се градат нивните капацитети.  


